
Svar við grenndarkynningu á breytingu deiliskipulags Hvamma í Fellabæ sem varðar 

byggingarreit Fjóluhvamms 4.  

Málsnr. 202412196 

 

Fyrirhuguð bygging á lóð sem nefnd er Fjóluhvammur 4 liggur hærra í landinu en hús mitt að 

Smárahvammi 2. Öll hækkun á byggingunni kemur því til með að byrgja enn fremur fyrir 

útsýni og varpa meiri skugga á lóð og hús að Smárahvammi 2. Munar þar um hvern metra. 

Ég geri því athugasemd við fyrirhugaða hækkun.  

Ég geri einnig athugasemd við að aðeins eru þrír metrar frá byggingarreitnum að 

lóðarmörkum Smárahvamms 2. Þessi nálægð kemur sérstaklega illa niður á Smárahvammi 2 

þar sem fyrirhuguð bygging að Fjóluhvammi 4 liggur mun hærra í landinu en hús mitt að 

Smárahvammi 2 sem liggur neðar í lóðinni.  Í byggingarreglugerð er einnig kveðið á um að ef 

um timburhús er að ræða, skuli fjarlægð frá lóðarmörkum vera (minnst) 5 metrar. (5.9.4.a). 

Skaðaminnkandi aðgerð væri að færa fyrirhugaðan byggingarreit að Fjóluhvammi 4 fjær 

lóðamörkunum.  

Hafa ber varúð þegar nýbyggingar eru settar niður í gróin hverfi og gæta þess að raska sem 

minnst lífsgæðum íbúana sem fyrir eru.  

Íbúar í Hvömmunum hafa lengi barist fyrir því að umrætt svæði, sem nú er nefnt 

Fjóluhvammur 4, veri látið ósnortið. Þetta er eina græna ósnortna svæðið í Fellabæ sem er 

aðgengilegt öllum. Hér vaxa sveppir, berjalyng og villt blóm. Svæðið er einnig griðasvæði 

fyrir fugla, býflugur og geitunga sem eru náttúrunni nauðsynleg. Gera mætti svæðið enn 

aðgengilegra án mikils tilkostnaðar með því að tengja það við skógarstíginn. Þar mætti setja 

upp bekk / bekki þar sem fólk gæti tyllt sér og notið útsýnis yfir Fljótið. Þetta væri hægt að 

framkvæma án þess að raska óspilltri náttúru svæðisins.  

